
наделхне шарфневихть фкя земельнай массивс, конац ащи артельть коллективнай пользованияса.

Модась, конань заньцесы артельсь (кода СССР-са всякай лия модаське), ащи общенароднай государственнай собственностекс. Сон, рабоче-крестьянскяй государствать закононзон коряс, кемоксневи артельть мельге срокфтома пользованияс, лиякс мярьгомс навечна, и аф рамсеви-мишендеви, артельть ширде аф макссеви арендас.

Советонь районнай исполнительнай комитетсь эрь артельти максси модать мархта срокфтома пользованиянди государственнай акт, конань эса путневихть точнай размерхт и границат модати, кона ащи артельть пользованиясонза, тяка пингть ня модатнень кирьфтамасна аф новляви, а новляви аньцек синь касфтомасна — либо государственнай фондонь свободнай модатнень счетста, либо лишнай модатнень счетста, конатнень занцесазь единоличникне, и стане, штоба афоль нолдав кодамовок чересполосица.

